
 hartat dhe dokumentet e tjera për t’u përgatitë për tenderin

Duhen krijuar hartat e mëposhtme në shqip. Format (shapefiles) mund të shtohen në dokumentacionin e tenderit.

· Harta e zonave me shpeshtësi të ndryshme mbledhjeje, me tregues të tregjeve dhe gropës së hedhjes

· Harta e rrugëve që do të shërbejë për mbledhjen e plehrave dhe mirëmbajtjen

· Harta e pikave aktuale të grumbullimit

· Hartat dhe lista e rrugëve për fshirje dhe larje

· Harta e dy zonave për ndarjen e qytetit në dy pjesë, për dy firma

· Harta e pikave të ardhshme të grumbullimit, duhet bërë në një fazë tjetër

Preambula

IC Albania dhe CSD  konfirmojne se e ka ekzekutuar dhe zhvilluar mandatin e vet ashtu si është kërkuar, që rezultatet dhe përfundimet janë të bazuara mbi statusin aktual të njohurive siç përshkruhet në raport dhe që këto kanë qenë të zhvilluara në përputhje me parimet përgjithësisht të pranuara të fushës relevante dhe me njohuritë më të mira të mundshme.

IC Albania dhe CSD  pretendojne që:

· krejt informacioni dhe dokumentacioni që i është paraqitur nga palët kryesore dhe të treta janë të sakta, të plota dhe të vërteta;

· rezultatet e raportit aktual nuk do të përdoren në mënyrë të pjesshme;

· rezultatet e raportit aktual nuk do të përdoren për qëllime të ndryshme nga ata mbi të cilët është rënë dakord dhe që nuk duhet të zbatohen mbi një objekt tjetër ose në rrethana të ndryshme.

Përndryshe, IC Albania dhe CSD-ja s'pranojne asnjë detyrim të mundshëm për asnjë dëmtim të çfarëdo lloji. 

Nëse një palë e tretë i përdor rezultatet e raportit aktual me qëllim që të marrë vendime, IC Albania dhe CSD-ja s’pranojne asnjë përgjegjësi për çdo lloj dëmtimi të drejtë a të tërthortë (konsekuencial).

Vërejtje dhe komente

Identifikimi i kapitujve kryesorë i referohet llogaritjes së kostos.

Ky raport përfshin propozimet për pikat kryesore për t’u përfshirë në pjesën teknike të dokumentacionit të tenderit si dhe në kontratë nga bashkia.

Hollësitë dhe pjesët ligjore duhen shtuar nga bashkia.

Pikat e hapura, pikat për të cilat nevojiten vendime dhe pikat që kanë nevojë për saktësim janë me ngjyrë.

Ky raport është teksti i përbashkët për dy tenderat që do të bëhen. Specifikimet për zonën e veriut do të tregohen me jeshile, ato për jugun në blu.

Për ndarjen e qytetit në dy zona, siç është paraqitë në llogaritjen e kostos, propozohen ndryshimet që vijojnë. Tenderi do të përshtatet në këto baza.

Firma e pjesës jugore

0% e vëllimit të punës për menaxhimin e gropës së plehrave

100% e vëllimit të punës (krejt qyteti) për mbledhjen e inerteve dhe plehrave të vëllimshëm
Firma e pjesës veriore

100% e vëllimit të punës për menaxhimin e gropës së plehrave

0% e vëllimit të punës për mbledhjen e inerteve dhe plehrave të vëllimshëm

1. mbledhja e plehrave urbane dhe transporti

1.1 Qëllimi i shërbimit

Qëllimi i këtij shërbimi është mbledhja e plehrave urbane të Bashkisë Shkodër me nivel të lartë cilësie.

Është përfshirë mbledhja e plehrave solide urbane si plehrat organikë e jo-organikë shtëpiakë dhe transportimi i tyre në gropën e plehrave.

Plehrat industrial dhe spitalorë nuk janë përfshirë në shërbim.

1.2 Vëllimi i punës dhe organizimi

Shërbimi mbulon pjesën Jug Veri të bashkisë Shkodër dhe të banorëve dhe bizneseve të saj. Numri i banorëve zyrtarë të qytetit është rreth 111.000, nga të cilët rreth 60% janë në pjesën jugore dhe 40% në atë veriore.

Përafërsisht 95-125 ton duhen mbledhë çdo ditë në krejt qytetin, 6 ditë në javë, 52 javë në vit. 

Për zonën e kërkuar, bashkia do të japë 360 240 kosha me kapacitet 1.100 litra për zëvendësimin e sistemit aktual. Koshat e rinj janë pronë e bashkisë. 

Gjatësia e përgjithshme e rrugëve në zonën jugore veriore ku do të pastrohen koshat është rreth 36 24 km. Vendi i koshave në këto rrugë do të përcaktohet nga bashkia në mënyrë të tillë që largësia maksimale e shërbimit për popullsinë të jetë 200 metra (në vijë të drejtë ajrore).

Gropa aktuale e plehrave sipas kontratës gjendet në territorin e komunës së Gurit të Zi, në një largësi prej 3 km nga qendra e qytetit (emri i vendit).

Meqënëse nuk e mundur të kemi një peshore, gjithë kontrolli i punës së kryes dhe pagesat për shërbimin e grumbullimit të mbeturinave do të bazohet në numrin e kazanëve të mbledhur dhe JO në ton mbeturina të grumbulluara. 
Shpeshtësia e mbledhjes

Dy zonat, paraqitë në hartë, përkufizohen në varësi të dendësisë së popullsisë:

· Qendra e qytetit: 2/3 e koshave do të vendosen në qendër të qytetit dhe do të pastrohen një herë në ditë, 6 ditë në javë, nga e hëna në të shtunë.

· Rrethinat: 1/3 e koshave do të vendosen në rrethina dhe do të pastrohen 3 herë në javë, 6 ditë në javë, nga e hëna në të shtunë.

Në këtë bazë, do të mblidhet një numër mesatar prej 295 195 koshash çdo ditë, 6 ditë në javë.

Zonat e tregjeve do të duhet të pastrohen përditë. Këto zona janë:

· tregu Zdralej (industrial+fruta-perime, pakicë),

· tregu me shumicë, mallra të ndryshme, rruga Bujar Bishanaku,

· tregu Rus, fruta-perime, pakicë, “Markata” mish-peshk,

· 
tregu me shumicë rrugës për Koplik, 6 km nga Shkodra
 

Orari:

Pastrimi i qendrës do të bëhet gjatë natës (22.00-05.00) për të shmangë trafikun dhe për të mundësuar grumbullimin e plehrave krijuar gjatë ditës.

Pastrimi i rrethinave mund të bëhet edhe gjatë ditës.

Për qendrën, orari mund të zgjatet gjatë ditës, vetëm në pajtim me bashkinë, për të kryer shërbimin ose në raste te veçanta (si tregjet).

Mund të merret parasysh përdorimi i makinave me dy turne.

Raportimi, monitorimi

Ekipi monitories i bashkisë do të ketë si detyrë monitorimin e cilësisë dhe sasisë së shërbimit. Organizimi dhe detyrat e ekipit të monitorimit do të jenë si vijon:

A. Bashkia

· përcakton përparësitë, bazat e tenderave, planin e menaxhimit të plehrave

· përcakton strategjinë e komunikimit mbi mbledhjen e plehrave, fshirjen dhe larjen e rrugëve

· përcakton buxhetet, miraton faturat, përfshi dënimet

· blen materiale të reja (kosha) dhe përcakton tendera nëse është e nevojshme

· negocion me firmën në rast mosmarrveshjeje

B. Kryetaret e rajoneve (+inspektorët)

  Roli: kontrollim i shërbimit ndaj popullsisë dhe raportim

· verifikim i cilësisë dhe sasive të shërbimit: koshat e papastruar, rrugët e pafshira, pikat e grumbullimit të papastruara, koshat e dëmtuar

· verifikim dhe përshtatje e nevojave për kosha: 
ku ka shum kosha (janë bosh): propozon heqjen
ku ka mungesë koshash (koshat plot dhe plehra nëpër rrugë): propozon rritjen
propozon zhvendosjen apo shtimin e pikave të grumbullimit

· identifikim i nevojave të veçanta: plehra inerte, ngjarje dhe propozime mbikqyrësit

· i jep informacion:

1. kompanisë+mbikqyrësit, menjëherë për çdo mungesë cilësie/sasie:
- kosha të papastruar (ID e koshit, rruga, dita dhe ora e vëzhgimit)

- rrugë të pafshira (rrugët, dita dhe ora e vëzhgimit)

- kosha të dëmtuar (ID e koshit, rruga, lloji i dëmtimit, dita dhe ora e vëzhgimit)

· kosha që s'lahen çdo muaj

2. mbikqyrësit, çdo muaj: sintezë të mungesave të cilësisë
raport mujor, si bazë e raportit për bashkinë, dëmshpërblime dhe dënime

C. Mbikqyrësi

Roli: kontrollim i respektimit të kontratës, verifikim i faturave dhe propozim i pagesave ndaj firmës si dhe dënimet

· punon në zyrën e bashkisë nën përgjegjësinë e Departamentit të Shërbimeve Publike, përcakton përparësi dhe i parashtron nevoja të veçanta firmës (inerte, ngjarje, zhvendosje koshash...) në kornizë të buxhetit

· përcakton statistika dhe kontrollon sasitë (shabllone(template) të reja + file excel)
të dhëna mbi firmën (mirëmbajtja e koshave, orët e mbledhjes, rrugët, km, punonjësit, etj)
të dhënat e kryetarit të lagjes dhe kontrolluesit në gropën e plehrave

· përgatit raporte javore e mujore për bashkinë, mbështetë në raportet e kryetarit të lagjes, dhe statistika:

Sasitë e shërbimit: kontrollimi dhe vërtetimi i faturave

Mungesa e cilësisë: kosha të papastruar, rrugë të pafshira, pika grumbullimi të papastruara, kosha të dëmtuar, hedhje jashtë gropës

Propozon dënime para bashkisë, nëse është e nevojshme, mbështetë në kontratë, i raportet e kryetarit të lagjet dhe statistika

· vendos zvogëlimin a zhvendosjen e koshave, ose propozon rritjen e numrit nëse ka nevojë

· përcakton propozimet e shpenzimeve të veçanta dhe ndihmon përgatitjen e buxhetit vjetor për bashkinë
shpenzimet e veçanta nga buxheti (inertet, pikat e hapura...)
blerje e koshave të ri
ndryshim i buxhetit vjetor

C. Kontrollori në gropën e plehrave

Roli: kontrolli dhe raportimi i veprimtarive në gropën e plehrave

· varet drejtpërdrejt nga bashkia

· kontrollon dhe mbledh informacione mbi sasitë e shërbimit
raporton për secilën makinë: ID e makinës, ora, pronari, lloji i plehrave (nëse është i veçantë
raporton orët e makinës
raporton çdongjarje të veçantë te vendi: zjarr, aksident, etj

· kontrollon cilësinë e plehrave
informon mbikqyrësin nëse plehrat s'përputhen me parametrat, shoferin e makinave (i jashtëm...)

· përgatit raport javor për mbikqyrësin (shabllon i ri)

Vendi i punës për kontrollorin është një kontainer i blerë nga firma përgjegjëse për pjesën veriore të qytetit

Statistikat

Kontraktori duhet të mbajë një ditar për pikat e mëposhtme dhe t’i raportojë çdo muaj, në mënyrë shkresore dhe në mënyrë kompjuterike, mbikqyrësit:

· numrin e koshave të ngarkuar në secilën rrugë

· orët e vërteta të grumbullimit kohën ditore të nisjes së makinave, kohën e shkarkimit në gropë, kohën e kthimit në garazh

· kilometrazhin ditor të secilës makinë

· konsumin e karburantit dhe vajit për secilën makinë, veprimet e mirëmbajtjes dhe datat

· numrin dhe itinerarin e e rrugëve të makinave

· listën e rrugëve të pastruara dhe të lara, orët në ditë të pastrimit e larjes mekanike

· listën e punëtorëve dhe orarin e punës

· inventarin mujor të koshave, rrugë për rrugë, me numër ID dhe gjendjen e tyre

· zhvendosjen, mirëmbajtjen e koshave ose mungesën e tyre, koshat e larë: listën e koshave në fjalë (rruga, ID, numri), ndreqje të caktuara, data.

· raport sipas kërkesës tek kryetari i lagjes apo mbikqyrësi mbi mungesat e cilësisë apo sasisë

Në raportin mujor, kontraktori ia propozon ndryshimet mbikqyrësit:

· propozon shtimin e koshave ku duhet

propozon zvogëlimin e koshave ku duhet ose zhvendosjen e tyre

· propozon shtimin e pikave të reja të grumbullimit

· propozon gjithë mundësitë e përmirësimit të shërbimeve, rikuperimin e plehrave etj

1.3 Mjetet dhe paisjet

Kërkesat për makinat:

Për të kryer shërbimin kërkohet minimumi një numër prej 3 2 makinash plehrash me kapacitet 10 ton në gjendje të plotë pune.  

· Makinat e plehrave s’duhet të jenë më të vjetra se 10 vjet (viti i prodhimit 1998) në fillim të kontratës.

· Makinat duhet të jenë në përputhje me legjislacionin dhe normat e sigurisë aktuale.

· Kostot e investimeve dhe mirëmbajtjes, si dhe kostot operative, do të paguhen krejtësisht nga kontraktori.

· Kontraktori përgjigjet për mirëmbajtjen e koshave, që ata të jenë në gjendje të plotë pune.

· Nëse një automjet është jashtë shërbimit, kontraktori duhet ta zëvendësojë me shpenzimet e veta me një automjet të ngjashëm gjatë kohës së servisimit. Rrethana të tilla s’duhet të kenë ndikim në cilësinë dhe sasinë e shërbimit të mbledhjes së plehrave.

· Automjetet duhet të jenë të pastra dhe të mirëmbajtura. Ato duhet të mundësojnë një mbledhje plehrash të pastër dhe higjienike.

· Shoferi duhet të japë një ditar me krejt informacionin e punimeve secilën ditë: ora e fillimit, ndërprerja e shërbimit, orët e shkarkimit, rrugët e bëra, numri i koshavë të pastruar.

· Firma do të japë një ditar mirëmbajtjeje të makinave, me krejt informacionet mbi karburantin (datat, orët, sasitë), vajin dhe veprimtaritë e tjera të mirëmbajtjes.

Stafi

· Kontraktori punëson me shpenzimet e veta stafin e kualifikuar me minimum një shofer dhe dy punëtorë (ngarkues) për makinë. Në rast mungesash, ai është përgjegjës për punësimin e stafit shtesë.

· Kushtet e punës duhet të jenë në përputhje me legjislacionin aktual. Kontraktori përgjigjet për marrjen e të gjitha masave për parandalimin e aksidenteve dhe sëmundjeve.

· Stafi i kontraktorit duhet të pajiset në mënyrë të përhershme e të përshtatshme me veshje pune e doreza me logon e firmës dhe sinjalizim të përshtatshëm për sigurinë e punës gjatë natës.

· Koshat duhen trajtuar me kujdes nga stafi i kontraktorit, të shprazen krejtësisht dhe të vendosen si duhet në vendet e caktuara. Ndreqja e koshave të dëmtuar është në anën e firmës.

· Ekipi monitorues i bashkisë është kompetent t’i japë udhëzime kreut të stafit të kontraktorit.

1.4 Zbatimi dhe përmirësimi i sistemit 

Rrugët ku do të vendosen koshat dhe ku do të kryhet mbledhja e plehrave nga firma tregohen në figurën “Bashkia Shkodër – rrugët për shërbim”. Rrugët e mbledhjes janë pjesë e kontratës. Vendosja e saktë e 355 235koshave të rinj qe do të BLIHEN nga bashkiado te behet në këto rrugë në fillim të kontratës. Koshat do t'i jepen kompanisë në dy faza: 50% më 1 korrik 2008 dhe 50% në fillim të gushtit 2008. Detyra e parë e firmës do të jetë vendosja e koshave në vendet e caktuara. Kjo detyrë është e përfshirë në çmimin e menaxhimit të koshave.

Gjatë periudhës tranzitore prej 2 muajsh, pastrimi i pikave aktuale të grumbullimit është detyrë e kontraktorit. Gjatë kësaj periudhe, firma është e lirë të përdorë ndonjë lloj tjetër makinash apo materiali nga ç'është përmendë, por ajo duhet t'i marrë të gjitha masat e nevojshme për t'i pastruar qysh prej ditës së parë krejt koshat që janë dhënë e që janë vendosë, si dhe të ketë të njëjtin nivel cilësie shërbimi me të mëparshmin (minimumi në të njëjtat rrugë si më parë).

Në fund të këtyre 2 muajve, firma duhet të ketë dhe të tregojë se çdo gjë është në rregull për funksion dhe për të dhënë një shërbim të plotë: makinat dhe makineritë, koshat në vendet e durura, personeli etj. Në këtë kohë do të bëhet një kontroll dhe marrje në dorëzim formale.

Ngaqë sistemi është i ri, ka nevojë për përmirësim dhe përshtatje në numrin e koshave të pastruar, vendin e koshave dhe shpeshtësinë e mbledhjes për të mundësuar një shërbim me cilësi të lartë për popullsinë.

Për këtë qëllim, bashkia duhet të marrë vendim për:

· Të shtuar kosha dhe/ose për të rritë shpeshtësinë e mbledhjes në vendet ku ka mungesë koshash (në rast të pranisë së rregullt të plehrave të shpërndarë në mjedisin rreth koshave).

· Të heqë koshat dhe/ose për të ulur shpeshtësinë e mbledhjes në vendet ku koshat s’mbushen plot asnjëherë.

Në rast të pranisë së rregullt të plehrave anash koshave për shkak se numri i tyre s’mjafton në disa vende, firma mund t’i propozojë ekipit monitories lëvizjen e koshave nga një vend tjetër ku ka me tepricë. Nëse nuk mjaftojnë koshat, bashkia do të duhet të blejë të tjerë. Para se të bëhet kjo, firma duhet të rrisë shpeshtësinë dhe do të paguhet për këtë, në pajtim paraprak me bashkinë.

Lëvizja e koshave dhe mirëmbajtja e tyre janë detyra të kontraktorit dhe të përfshira në çmim.

Ngaqë llogaritja e sasisë dhe pagesa për shërbimin do të mbështetet në numrin e koshave të pastruar, çdo ndryshim më i lartë se 10% i koshave të pastruar në ditë, në bazë të një mesatareje mujore, do të përfshijë ndryshimin e pagesës.

1.5 Ecuria/evolucioni i shërbimit

Gropa e re 

Brenda viteve të ardhshme do të ndërtohet në komunën e Bushatit një gropë e re e kontrolluar plehrash. Sapo të jetë në veprim kjo gropë, plehrat solide urbane nuk do të hidhen më në gropën e tashme apo në ndonjë vend tjetër përveç se në të renë.

Ngaqë gropa e re është 15 km nga qendra e qytetit (vendi aktual është 3 km larg, dallimi është 12 km), kontrata do të përshtatet sapo të hapet gropa e re. Si bazë për këtë përshtatje, firma duhet të japë një çmim (lek/ton) për transportin e plehrave për këtë 12 km rrugë shtesë.

Kostot e mundshme shtesë që kërkohen nga gropa e re do të përcaktohen nga bashkia. Ato do t’i shtohen tenderit aktual dhe do të zëvendësojnë kostot për gropën aktuale.

Riciklimi, mbledhje përzgjedhëse

Do të nxiten praktikat novatore si mbledhje e veçantë dhe riciklimi. Ato mund të ndërmerren nga kontraktori gjatë kontratës. Këto praktika i duhen paraqitë bashkisë për miratim dhe janë në përgjegjësinë, rrezikun dhe përfitimin e kontraktorit.

1.6 Metodat e pagesave

Brenda një rangu prej 300 200 koshash të pastruar në ditë ± 10% të pastruar mesatarisht në ditë në bazë mujore, 6 ditë në javë, përshtatjet e numrit të koshave të mbledhur nuk do të shkaktojnë ndryshim në vlerën e kontratës.

Jashtë këtij rangu, kostot do të lëvizin në varësi të numrit efektiv të koshave të pastruar. Çmimi për njësi i diferencës (lart ose poshtë) do të jetë 50% e çmimit për njësi për ngarkimin e 1 koshi.

Kostot e futjes së koshave në sistem si dhe lëvizja e mirëmbajtja e tyre gjatë kohës së kontratës janë përfshirë në pikën 4, “menaxhimi dhe mirëmbajtja e koshave”.

Kostot e mbledhjes së plehrave dhe transporti nga pikat aktuale të grumbullimit gjatë periudhës tranzitore janë përfshirë plotësisht në shërbimin e mbledhjes dhe transportimit të plehrave.

2. menaxhimi i gropës së plehrave

Menaxhimi i gropës aktuale të plehrave është detyrë e kontraktorit dhe konsiston në:

· shmangien e zjarreve,

· sheshimin e sipërfaqes,

· mbulimin e sipërfaqes me material inert për të mundësuar lëvizjen e makinave,

· shmangien e zgjerimit të shtratit të lumit,

· kufizimin e hyrjes së kafshëve dhe njerëzve,

· kufizimin e hyrjes dhe largimin e çdo plehu që prodhohet nga rrethjinat ose/edhe nga qyteti ose qe prodohet nga burime industriale apo spitalore.
Menaxhimi i gropës aktuale do të bëhet nga firma përgjegjëse për zonën e veriut të qytetit.

Për këtë qëllim, kontraktori duhet të përdorë një makinë të përshtatshme (ngarkues ose bulldozer) dhe të punësojë një roje për gropën e plehrave.

Vëllimi i punës për makinën llogaritet në 3 orë në ditë, 6 ditë në javë mesatarisht.

Ekipi monitories do të ketë një person të pranishëm në gropën e plehrave gjatë kohës së mbledhjes së plehrave, përgjegjës për kontrollimin e arritjeve, orarit, llojit dhe të dhënave të tjera mbi makinat dhe plehrat, si mjet kontrolli dhe vëzhgimi për të dhënat e firmës.

Prandaj, kontraktori i pjesës veriore të qytetit duhet të krijojë një dhomë/zyrë (container) në hyrje të gropës së plehrave për stafin e bashkisë.

Pagesa e këtij shërbimi do të bazohet në orët për makinën dhe ne nje shume totale per sigurimin e nje ambinienti (dhome ose kontenier per kontrollorin ne landfill+ pagesene  kontrollorit). Orët e makinës për secilën javë do të transmetohen çdo muaj nga kompania dhe do të kontrollohen nga ekipi monitories.

Sapo të fillojë punën gropa e re, menaxhimi i gropës së plehrave do të rishikohet.

3. mbledhja e inerteve dhe plehrave voluminozë

Mbledhja dhe transportimi i afërsisht 1.500 m3 inertesh në vit dhe plehrash voluminozë që vjen nga gjithë qyteti, është detyrë e kontraktorit përgjegjës për pjesën jugore të qytetit. Gropa është e njëjtë si në plehrat solide urbane.

Mbledhja e plehrave të tillë do të bëhet vetëm me kërkesë të veçantë të bashkisë. Kontraktori s’ka të drejtë të ndërmarrë mbledhjen e plehrave inerte dhe të vëllimshme me kokën e vet.

Kontraktori duhet të ketë në dispozicion materialin (kamionet) dhe stafin e duhur për ta kryer këtë shërbim.

Pagesa e këtij shërbimi do të bazohet në vëllimin efektiv të mbledhur dhe të larguar në bazë mujore.

4. menaxhimi dhe mirëmbajtja e koshave

Menaxhimi dhe mirëmbajtja e koshave janë detyrë e kontraktorit. 

Menaxhimi i koshave: përshkruar në pikën 1

· Zbatimi i sistemit: Në fillim të kontratës, kontraktori do t’i çojë koshat në një vend ruajtjeje të përcaktuar nga bashkia dhe t’i vendosë 355 235 koshat e rinj në territorin e Shkodrës bazuar në planin e bashkisë. 5 kosha do të vendosen te firma si rezervë në depon e kontraktorit për zëvendësimin e koshave të dëmtuar gjatë riparimit të tyre.

· Përmirësimi i sistemit: Gjatë kontratës, kontraktori do të duhet të shtojë ose të heqë kosha, blerë nga bashkia dhe me kërkesë të saj. Krejt lëvizjet e koshave janë të përfshira në çmim. Firma duhet të ketë makinë për këtë qëllim. 

Mirëmbajtja e koshave:

Koshat janë dhe mbesin pronë e bashkisë. Koshat e dëmtuar duhen ndreqë rregullisht nga kontraktori. Firma është përgjegjëse për kontrollimin e përhershëm dhe për inventarin e krejt koshave të dëmtuar, zëvendësimin, largimin, ndreqjen dhe rivendosjen e koshave të dëmtuar. Për këtë detyrë, ai duhet të ketë një makinë dhe stafin e kërkuar për të siguruar transportimin e koshave për ndreqje dhe ndryshim vendi. Firma do të mbajë një stok prej 5 koshash për t’i zëvendësuar në rast se ka nevojë për ndreqje. Dëmtimet kryesore që merren parasysh janë ato që lidhen me rrotat, kapakët dhe shtrembërimet e mëdhaja në trup. Ngaqë koshat janë bërë për përdorim intensive, nuk do të kenë nëvojë për ndreqje nëse trajtohen si duhet.

Kontraktori duhet të ketë në dispozicion materialin dhe stafin e duhur për ta kryer këtë shërbim. Ai mund të jetë nënkontraktor

Pagesa për këtë shërbim është globale (mujore)

Larja e koshave

Secili kosh duhet të lahet e fshihet secilin muaj. Për këtë qëllim, kontraktori duhet të ketë personelin dhe materialin e kërkuar. Raporti për larjen do të përfshihet në raportin mujor.

5. fshirja dhe mirëmbajtja e rrugëve

5.1 Qëllimi i shërbimit

Qëllimi i këtij shërbimi është pastrami (fshirja dhe mirëmbajtja) e rrugëve me nivel të lartë cilësie. 

Shërbimi ndahet si vijon:

· Fshirje mekanike e rrugëve, natën

· Fshirje manuale e trotuareve dhe shesheve, natën

· Mirëmbajte e rrugëve, ditën

5.2 Fshirje mekanike e rrugëve

Zona e përgjithshme e qytetit mbuluar nga fshirja mekanike e rrugëve është 260.000 m2 
rrugë të asfaltuara, në të cilat llogaritet se 60% janë në zonën jugore dhe 40% në atë të veriut.

Zona e përgjithshme e përcaktuar nga lista e rrugëve dhe harta qe vihen ne dispozicion nga Bashkia duhet fshirë në dy ditë. Prandaj, shpeshtësia e fshirjes mekanike është 3 herë në javë, 6 ditë në javë, nga e hëna në të shtunë. Orët e fshirjes mekanike do të jenë natën, nga 22.00 në 06.00.

Fshirja e sipërfaqeve të vështira përgjatë trotuareve, ku parkohen makinat, do të organizohet rregullisht në bashkëpunim me bashkinë. Ndërkohë, fshirja e zonave të tilla do të bëhet manualisht. 

Fshirja mekanike duhet bërë nga një makinë për fshirje rrugësh (makinë me vakuum):

· Makina duhet të ketë efikasitet të lartë për heqjen e plehrave, gjetheve, baltës dhe pluhurit.

· Makina duhet pajisë me system për shmangien e shpërndarjes së pluhurit në ajër (spruc uji)

· Gjerësia minimale e punës së makinës duhet të jetë 2 metra.

· Makinat s’duhet të jenë më të vjetra se 10 vjet (viti i prodhimit 1998) në fillim të kontratës.

5.3 Fshirje manuale e trotuareve dhe shesheve

Fshirja manual konsiston në largimin e plehrave, gjetheve, baltës dhe pluhurit. Materiali i mbledhur duhet çuar në koshat e plehrave.

Zona e përgjithshme e qytetit mbuluar nga fshirja mekanike e rrugëve është 116.000 m2 
rrugë të asfaltuara, sipas listës së rrugëve dhe hartës, përfshi 80.000 m2 trotuare dhe 36.000 m2
, ku llogaritet se 60% janë në zonën jugore dhe 40% në zonën e veriut.

Zonat e vështira të rrugëve për makinën e fshirjes janë të përfshira. Për këto zona, fshirja manual duhet bërë në bashkërendim me fshirjen mekanike duke e hedhur plehun në makinë ose manualisht.

Zona e përgjithshme duhet fshirë në dy ditë. Prandaj, shpeshtësia e fshirjes mekanike është 3 herë në javë, 6 ditë në javë, nga e hëna në të shtunë.

Secili punëtor duhet pajisë me vegla të përshtatshme si karrocë dore, fshesë, lopatë dhe kapëse plehrash. Punëtorët duhet të veshin veshje të përshtatshme me logon e firmës.

5.4 Mirëmbajte e rrugëve

Mirëmbajtja e rrugëve konsiston në largimin e plehrave dhe pastrimin e pikave të grumbullimit përgjatë 36 24 km rrugë ku gjenden koshat.

Shpeshtësia e mirëmbajtjes është ditore, 7 dit në javë.

Mirëmbajtja duhet kryer në bashkërendim me mbledhjen e plehrave, kështu që plehrat të hidhen në kosha para se të arrijnë makina e plehrave.

Pagesa për këtë shërbim do të bazohet në sipërfaqet efektive të pastruara e të mirëmbajtuara.

6. LARJA E RRUGËVE

Qëllimi i këtij shërbimi është freskimi i rrugëve në verë, paraqitë në listë dhe në hartë.

Zona e përgjithshme e qytetit mbuluar nga larja e rrugëve është 200.000 m2 rrugë të asfaltuara, sipas listës së rrugëve dhe hartës, ku llogaritet se 60% janë në zonën jugore dhe 40% në atë veriore.

Shpeshtësia e larjes është dy herë në javë, 200 ditë në vit (01 Prill- 31 Tetor), nga 4.00 në 8.00 dhe 17.00 në 20.00.

Duhet përdorë vetëm ujë i pastër për larjen e rrugëve

Larja duhet kryer nga një makinë larjeje:

· Makina duhet pajisë me një rezervuar prej 10 metër kub kapacitet

· Makina duhet pajisë me sprucimin e ujit mbi rrugë me gjerësi minimale pune prej 2 metrash

· Konsumi i ujit duhet të jetë afërsisht 0.5 litër/m2, i ngarkohet firmës.

Pagesa për këtë shërbim do të bazohet në sipërfaqet efektive të lara.

7. DËnimet

Ekipi monitorues do të ngarkohet me kontrollimin e cilësisë dhe sasisë së shërbimeve. Elementët kryesorë për

Dënimet 1, për kosha të dëmtuar

Qëllimi: shmangia e zvogëlimit të efikasitetit të mbledhjes për shkak të koshave të dëmtuar: jo kosha të dëmtuar në rrugë

Përgjegjësia: firma duhet t'i identifikojë dhe t'i ndreqë krejt koshat e dëmtuar. Firma duhet t'i lajë koshat secilin muaj.

Kontrolli: kreu i lagjes do t'i kontrollojë krejt koshat e dëmtuar apo të palarë. Firma duhet ta zëvendësojë koshin me një tjetër dhe ka 5 ditë për t'i ndreqë koshat e dëmtuar. Ajo i jep mbikqyrësit listën e koshave të dëmtuar që po ndreqen dhe listën e koshave të larë në raportin mujor.

Kriteret: më shum se 3% e koshave të dëmtuar apo të palarë (raportuar në rrugë ose në ndreqje) raportuar në muaj.

Dënimi: zvogëlim 5% i çmimit mujor për mbledhjen e plehrave për çdo 3% të koshave të dëmtuar.
Dënimet 2, për kosha të papastruara

Qëllimet: sigurimi i cilësisë së plotë të mbledhjes, detyrimi i firmës të japë zgjidhje alternative në rast problemesh (mekanike, personale...)

Përgjegjësia: firma duhet ta pastrojë secilin kosh në shpeshtësinë e kërkuar

Kontrolli: kreu i lagjes do të kontrollojë dhe do t'i raportojë firmës, me informacion për mbikqyrësin, nëse nuk është bërë pastrimi, duke treguar vendin, numrin, datën dhe orën e vëzhgimit.

Kriteret: dënim nëse përmenden më shum se 10 kosha të papastruar në muaj.

Dënimi: zvogëlim 150% i çmimit për pastrimin e 1 koshi për çdo kosh të papastruar.
Dënimet 3, për rrugë të pafshira

Qëllimet: sigurimi i cilësisë së plotë të fshirjes, për ta detyruar firmën të gjejë zgjidhje alternative në rast problemesh (mekanike, personale....)

Përgjegjësia: firma duhet të fshijë çdo rrugë në programin dhe shpeshtësinë e kërkuar, si dhe të gjejë zgjidhje alternative nëse nevojitet

Kontrolli: kreu i lagjes do të kontrollojë dhe do të raportojë nëse fshirja nuk është bërë.

Kriteret: dënim nëse më shum se 2% e sipërfaqes nuk është fshirë në muaj apo 10 ditë në muaj pa makinë funksionale

Dënimi: zvogëlim i 150% të çmimit për sipërfaqen e papastruar të rrugëve.

Dënimet 4, për hedhje në vend të gabuar

Qëllimi: detyrim i rreptë që firma të mos i hedhë plehrat në vend të gabuar pa pajtim paraprak e zyrtar të bashkisë.

Përgjegjësia: firma duhet t'i hedhë plehrat aty ku kërkohet

Kontrolli: kreu i lagjes, mbikqyrësi apo ndonjë zyrtar tjetër do të kontrollojë dhe do të raportojë hedhjen në vend të gabuar

Kriteret: dënim për secilën hedhje të gabuar nga një makinë e firmës

Dënimi: zvogëlim me 5% të çmimit mujor total për mbledhjen e plehrave për secilën makinë në fjalë. Detyrim për firmën t'i heqë prap plehrat dhe ta pastrojë vendin me shpenzimet e veta.

Dënimet 5 për fazën e zbatimit

Qëllimet: shmangien e mungesës së shërbimit gjatë transferimit të detyrave nga firma e vjetër tek e reja, detyrimi i firmës së re të marrë masat e nevojshme për të qenë gati në kohë me materialin e kërkuar.

Përgjegjësia: firma duhet të sigurojë një nivel të mjaftueshëm cilësie nga dita e parë dhe t'i gjejë materialet e nevojshme në më pak se dy muaj.

Kontrolli:

1. Në çdo kohë në periudhën e parë prej dy muajsh, mbikqyrësi mund të kontrollojë që cilësia e mbledhjes së plehrave, pastrimit dhe larjes janë në të njëjtin nivel si më parë. Nëse ka mungesë të dukshme shërbimi, bashkia informon firmën dhe i jep 2 ditë për ta ndreqë gjendjen.

2. Në fund të dy muajve të parë, bashkia dhe mbikqyrësi organizojnë marrjen e makinave, makinerive dhe materialit për të verifikuar që materiali i kërkuar është në gjendje pune: makinat të pajisura me sistem ngritjeje, makinat për zëvendësimin e koshave, makinat për fshirjen dhe larjen, dhe për vend depozitimin, ofiçinën për ndreqjen e makinave dhe koshave, paisjen për larjen e koshave, pajisjet për stafin personal.

Kriteret: për çdo ditë mungese të dukshme shërbimi apo për çdo ditë pamundshmërie të materialit të kërkuar dhe funksional pas 2 muajve të zbatimit

Dënimi: 300% e vlerës së shërbimit të padhënë në rast mungese cilësie. 3% e vlerës mujore të shërbimit në rast të mungesës së materialit të kërkuar.

Dënimet 6, për mosdhënie ose raportim i gabuar

Qëllimet: për të suiguruar që kompania jep gjatë gjithë muajit raportet dhe të dhënat statistikore të kërkuar, dhe që ato i korrespondojën realitetit. 
Përgjegjësia: kompania duhet të japë çdo muaj, deri me 15 të muajit pasardhës, të dhënat dhe raportet e kërkuara te supervizori, me të dhana korrekte dhe reale. 

Kontrolli: Supervizori do të kontrollojë, datën e marrjes së raportit, dhe do të kontrollojë dhe verifikojë bazueshmërinë e të dhënave, me ndihmën e Kryetarëve të Rajoneve dhe të kontrollrit në vend depozitim.
Kriteret: gjobë grumbulluese për çdo javë, ose pjesë të javës vonese. Gjobë e dyfishtë nëse të dhënat janë të gabuara dhe të gjitha pasojat ligjore merren në konsideratë.
Dënimi : zbritje me 2%, pastaj 4 % pas javës së ardhshme e kështu me rradhë në faturën mujore që plotësohet muajin në vijim. 
8. KËRKESAT PËR tenderuesin:

Tenderuesi duhet të tregojë se si e ka ndër mend ta japë shërbimin si dhe aftësinë e tij për të garantuar cilësinë dhe sasinë e shërbimit.

Për këtë qëllim, tenderuesi duhet të paraqesë një plan pune që përfshin organizimin, materialin dhe stafin e parashikuar.

Tenderuesi duhet të japë kontratën, nënkontratën dhe licencën për menaxherin e projektit, mekanikun në ngarkim të mirëmbajtjes së makinave dhe mekanikun në ngarkim të mirëmbajtjes së koshave metalikë.

Kandidati / operatori ekonomik duhet të paraqesë aftësitë e mëposhtme të nevojshme për zbatimin e kontratës, si dhe specifikimin e dhënë:

· 3 2 makina plehrash me kapacitet 10 ton në gjendje të plotë pune, pajisë me sistem të përshtatshëm ngritjeje në përputhje me koshat përdorë në Bashkinë Shkodër, jo më të vjetra se 7 vjet (viti i prodhimit 2001) në fillim të kontratës, në përputhje me legjislacionin aktual dhe normat e sigurisë.

· 1 makinë fshirjeje rrugësh (makinë me vakuum) me efikasitet të lartë për heqjen e plehrave, gjetheve, baltës e pluhurit si dhe me kapacitet fshirjeje më se 130.000 m2/ditë, pajisë me sistem të pengimit të shpërndarjes së pluhurit në ajër (sprucim uji), me gjerësi minimale pune 2m dhe jo më e vjetër se 10 vjet (viti i prodhimit <1998) në fillim të kontratës.

· 1 makinë larjeje rrugësh, pajisë më sprucimin e ujit në rrugë me gjerësi minimale pune 2m dhe serbator me kapacitet 10 m3.

· 1 makinë për zhvendosjen e koshave në rrugët e qytetit sipas nevojës

· mundësi për 1 makinë ngarkuese apo buldozer për punën në gropën e plehrave

· mundësi për të patur një kamion për transport të materialeve inerte 

· mundësia e një makinerie për larjen e kazanëve

Firma duhet të japë dokumentacion që kanë apo marrin me qira vend të mjaftueshëm për t'i vendosë makinat dhe koshat.

Ajo duhet të tregojë kapacitetin e vet profesional për ndreqjen dhe mirëmbajtjen e makinave dhe makinerive.

Firma duhet të tregojë kapacitetin e saj profesional për ndreqjen dhe mirëmbajtjen e koshave metalikë.

Duhen parashikuar mjetet shtesë/të ndryshme për kohën tranzitore.

Propozimi i tenderuesit duhet t’i plotësojë kërkesat teknike, sasiore dhe cilësore të përshkruara në dokumentacionin e tenderit.

Çdo propozim alternativ i tenderuesit është i mundshëm (për sa kohë që cilësia dhe sasia e shërbimit mbetet e njëjtë) dhe do të duhet të miratohet nga bashkia. 

CSD Ingénieurs Conseils SA

Bashkëpunëtorë: Félix Schmidt dhe Sébastien Paratte

Friburg, 11 Prill 2008

�Dept.Sherbimeve percakton ne harte se ciles pjese te qytetit i korrepondojne keto tregje.


�Ne pjesen veriore te qytetit.


�Duhet te kontrollohet nga Bashkia dhe t’i jepet firmave lista e plote e rrugeve, harta dhe siperfaqet perkatese.


�Duhet te kontrollohet nga Bashkia dhe t’i jepet firmave lista e plote e rrugeve, harta dhe siperfaqet perkatese.


�Duhet te kontrollohet nga Bashkia dhe t’i jepet firmave lista e plote e rrugeve, harta dhe siperfaqet perkatese.





Fribourg, March 2008

